
ᖃᓄᐃᓕᖓᓂᖓᓄᑦ ᑐᑭᓯᐅᒪᔾᔪᑎ 

 

ᓄᓇᕘᒥ ᐃᖅᑲᓇᐃᔭᖅᑏᑦ ᒪᓕᒐᖏᓐᓂᒃ ᐱᖁᔭᖅ (“ᐱᖁᔭᖅ”) ᐊᐅᓚᑦᑎᕙᒃᐳᖅ ᐃᖅᑲᓇᐃᔭᕐᓂᕐᒧᑦ 

ᐃᓅᖃᑎᒌᒃᐸᒃᑐᓂᒃ ᐅᑭᐅᖅᑕᖅᑐᒥ ᐱᔪᓐᓇᕐᓂᖃᕐᕕᖕᓂ. ᑖᓐᓇ ᐱᔭᐅᓚᐅᓯᒪᕗᖅ ᓄᓇᑦᑎᐊᒥᐅᓂᑦ ᓄᓇᕗᑦ 

ᓴᖅᑭᑎᑕᐅᕙᓪᓕᐊᓕᖅᑎᓪᓗᒍ ᐄᐳᕈ 1, 1999-ᒥ. ᑖᓐᓇ ᐱᖁᔭᖅ ᐋᖅᑮᕗᖅ ᒥᑭᓛᓂᒃ ᒪᓕᒃᑕᐅᕙᒃᑐᓂᒃ 

ᐊᑭᓕᖅᑕᐅᕙᒃᑐᓂᒃ ᖃᓄᐃᓕᖓᓂᖏᓐᓂᒡᓗ ᐃᖅᑲᓇᐃᔭᖅᑎᐅᓗᓂ ᐃᖅᑲᓇᐃᔭᕐᕕᓕᒫᑲᓴᖕᓄᑦ ᓄᓇᕘᒥ, 

ᐃᓚᒋᔭᐅᓪᓗᓂ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᒥᑦ ᑕᒫᓂ ᐊᕕᒃᓯᒪᓂᕆᔭᑦᑎᓐᓂ. 

ᓄᓇᕘᒥ ᐊᑭᓪᓗᐊᖓ ᐊᑐᖅᑕᐅᒋᕗᖅ ᒐᕙᒪᑐᖃᒃᑯᓐᓂᑦ ᐊᐅᓚᑕᐅᕙᒃᑐᓄᑦ ᐃᖅᑲᓇᐃᔭᖅᑎᒋᔭᐅᔪᓄᑦ 

ᐃᖅᑲᓇᐃᔭᖅᑐᓄᑦ ᑕᒫᓂ ᐊᕕᒃᓯᒪᓂᕆᔭᐅᔪᒥ ᐅᑭᐅᖅᑕᖅᑐᒥ ᓲᖃᐃᒻᒪ ᑲᓇᑕᐅᑉ ᒐᕙᒪᖓ ᓇᓗᓇᐃᖅᓯᖕᒪᑦ 

ᐊᑐᕈᓐᓇᖅᑐᖅ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᓂᑦ, ᐃᓚᖓᓂ III−ᒦᑦᑐᖅ ᒪᓕᒃᖢᒍ – ᐃᖅᑲᓇᐃᔭᖅᑏᑦ ᒪᓕᒐᖓ 

ᑲᓇᑕᒥᐅᓄᑦ ᐃᖅᑲᓇᐃᔭᖅᑏᑦ ᒪᓕᒐᖏᓐᓂ ᐊᑭᓪᓗᐊᖓ ᐊᑐᖅᑕᐅᖃᑦᑕᕋᔭᖅᖢᓂ ᐊᕕᒃᓯᒪᓂᕆᔭᐅᔪᒥ 

ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᕆᔭᑦᑎᓐᓂ ᐃᖅᑲᓇᐃᔭᕐᕕᖕᒥ. 

 

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᑭᒃᑯᑐᐃᓐᓇᓂᑦ ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᕙᒃᐳᖅ ᐋᖅᑭᒃᓯᔾᔪᑕᐅᕙᒃᖢᓂ 

ᒥᑭᓐᓂᖅᐹᖑᔪᓐᓇᖅᑐᓂᒃ ᐊᑭᖓᓂᒃ ᐃᖅᑲᓇᐃᔭᖅᕕᐅᔫᑉ ᐊᑭᓕᖅᓲᑎᒋᔪᓐᓇᖅᖢᓂᐅᒃ ᐃᖅᑲᓇᐃᔭᖅᐸᒃᑐᓄᑦ 

ᐃᑲᕐᕋᑎᒍᑦ ᑕᒪᒃᑯᓄᖓ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᑲᒪᒋᔭᐅᕝᕕᐅᔪᓐᓇᖅᑐᓄᑦ. ᐱᔾᔪᑎᒋᓪᓗᐊᑕᖅᑕᖓ 

ᐋᖅᑭᒃᓯᒪᓕᖅᑎᑦᑎᓂᖅ ᒥᑭᓐᓂᖅᐹᒥ  ᐃᑲᕐᕋᒧᑦ ᑮᓇᐅᔭᓕᐊᕆᔭᐅᕙᒃᑐᓄᑦ ᓴᐳᔾᔨᓯᒪᔪᒪᓂᐅᕗᖅ 

ᑲᑐᔾᔨᖃᑎᒌᓃᙱᑦᑐᓄᑦ ᐃᖅᑲᓇᐃᔭᖅᑎᓄᑦ ᐊᔪᙱᓐᓂᖃᓗᐊᙱᓪᓗᓂ ᐃᖅᑲᓇᐃᔮᕆᔭᐅᕙᒃᑐᓂ. ᒥᑭᓐᓂᖅᐹᒥ 

ᑮᓇᐅᔭᓕᐊᕆᔭᐅᕙᒃᑐᖅ ᕿᒥᕐᕈᐊᖅᑕᐅᒃᑲᓐᓂᕆᐊᖃᖅᐳᖅ ᐋᖅᑭᒋᐊᖅᑕᐅᒃᑲᓐᓂᕐᓗᓂᓗ ᖃᖓᙳᕌᖓᑦ 

ᐃᓱᒪᒋᖃᓯᐅᑎᔪᒪᓪᓗᒋᑦ ᐊᓯᔾᔨᖅᐸᓪᓕᐊᔪᑦ ᑮᓇᐅᔭᓕᐅᕋᓱᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᐃᓅᖃᑎᒌᓄᑦ 

ᖃᓄᐃᓕᖓᓂᐅᔪᑦ. ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᓄᓇᕘᒥ ᐋᖅᑭᒃᑕᐅᓯᒪᕗᖅ ᑎᑎᕋᖅᓯᒪᓂᖓᓂ 12-ᒥ 

ᑕᕝᕙᓂ ᐱᖁᔭᕐᒥ, ᐋᖅᑭᒋᐊᖅᑕᐅᑐᐃᓐᓇᕆᐊᖃᖅᖢᓂ ᒪᓕᒐᕐᒥ. 

 

2002-ᖑᑎᓪᓗᒍ, ᑖᓐᓇ ᐱᖁᔭᖅ ᐊᓯᔾᔨᕆᐊᖅᑕᐅᓚᐅᖅᐳᖅ ᒥᓂᔅᑕᒥᒃ ᕿᒥᕐᕈᐊᖅᑕᐅᔭᕆᐊᖃᖅᑎᑦᑎᓪᓗᓂ 

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᐊᕐᕌᒍᑕᒫᑦ ᐅᖃᐅᓯᕆᓗᒋᓪᓗ ᖃᓄᐃᓕᖓᓕᖅᑎᑕᐅᔪᑦ ᒪᓕᒐᓕᐅᕐᕕᖕᒧᑦ 

(ᐃᓚᖓᓂ 12.1 ᐱᖁᔭᕐᒥ). ᑖᓐᓇ ᐅᓂᒃᑳᓕᐊᖅ ᐋᖅᑭᒃᓱᖅᑕᐅᓯᒪᕗᖅ ᐊᑐᖅᑕᐅᔭᕆᐊᓖᑦ ᒪᓕᒃᖢᒋᑦ. 

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᕿᒥᕐᕈᔭᐅᓂᖓ (2016) 

 

ᑎᓯᐱᕆ 31, 2016-ᒥ ᐱᒋᐊᖅᖢᓂ, ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᑦ ᓄᓇᕘᒥ $13.00-ᐅᓚᐅᖅᐳᖅ ᐃᑲᕐᕋᒧᑦ 

ᐊᑕᐅᓯᕐᒧᑦ ᑎᑎᕋᖅᓯᒪᓂᖓ 12−ᒥ ᒪᓕᒃᖢᒍ ᐃᖅᑲᓇᐃᔭᖅᑏᑦ ᒪᓕᒐᖏᓐᓂ ("ᐱᖁᔭᕐᒥ”):  

 

 

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᑦ 

12.(1) ᑕᕝᕙᓂ ᐃᓚᖓᓃᑦᑐᖅ ᒪᓕᒃᖢᒍ, ᐃᑲᓇᐃᔭᕐᕕᐅᔪᑦ ᐊᑭᓕᖅᓱᐃᔭᕆᐊᖃᖅᐳᑦ ᐃᖅᑲᓇᐃᔭᖅᑎᖏᓐᓂᒃ 

ᑮᓇᐅᔭᓕᐊᕆᔭᐅᕙᒃᑐᒥᑦ ᐊᑭᓪᓗᐊᖓᑕ ᑐᖔᓂᐅᙱᑦᑐᖅ ᐅᖃᐅᓯᐅᓯᒪᔪᒥᑦ ᐃᓚᒍᑕᖓᓂ (1.1) 

ᐅᕝᕙᓘᓐᓃᑦ ᐊᑭᓪᓗᐊᖓᑕ ᐊᔾᔨᐸᓗᖓᓂ ᐊᑦᑎᖕᓂᖅᓴᐅᙱᓪᓗᓂ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ. 

 

ᖃᔅᓯᐅᓂᖏᑦ 

(1.1) ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᑦ ᐃᖅᑲᓇᐃᔭᕐᕕᖕᒥᓂ ᐊᑭᓕᖅᓱᖅᑕᐅᓂᐊᖅᑐᑦ ᓄᓇᕗᒻᒥ $13−ᒥ 

ᐅᓄᕐᓂᖅᓴᐅᕗᖅ ᐃᑲᕐᕋᖅ ᐊᑕᐅᓯᖅ ᐊᒻᒪ ᐊᑭᒋᖁᔭᐅᔪᑦ. 

 

ᒥᑭᓐᓂᖅᐹᒥ ᑐᙵᕕᒋᓪᓗᒍ ᐱᕕᒃᓴᖓᑕ ᐊᓯᐊᒍᑦ ᑐᕌᖓᔪᑦ 

(2) ᐃᖅᑲᓇᐃᔭᖅᑎᒧᑦ ᑮᓇᐅᔾᔭᒃᓵᕆᔭᐅᔪᑦ ᖃᐅᔨᔭᐅᓇᓱᖃᑦᑕᖅᐳᑦ ᐊᑭᓕᖅᑕᐅᕙᒃᖢᑎᒡᓗ ᑐᙵᕕᒋᓪᓗᒍ 

ᐱᕕᒃᓴᖓᑕ ᐊᓯᐊᒍᑦ ᐅᕝᕙᓘᓐᓃᑦ ᑲᑎᓯᒪᔪᓂᑦ ᑐᙵᕕᖃᖅᖢᑎᒃ ᐱᕕᒃᓴᖓᓂᒃ ᐊᓯᖏᓐᓂᒡᓗ 

ᑐᙵᕕᖃᖅᖢᑎᒃ, ᑲᑎᒪᔩᑦ ᐃᒪᐃᑐᐃᓐᓇᕆᐊᖃᖅᐳᑦ, ᑎᓕᐅᕆᓗᑎᒃ, 

(a) ᐋᖅᑭᒃᓱᐃᓗᑎᒃ ᐊᑐᖅᑕᐅᒐᔪᒃᑐᒥᑦ ᐱᓕᕆᐊᒃᓴᒥ ᒥᑭᓐᓂᖅᐹ ᑮᓇᐅᔭᓕᐊᕆᔭᐅᕙᒃᑐᒧᑦ ᑐᙵᕕᒋᓪᓗᒍ 

ᐱᕕᒃᓴᖓᑕ ᐊᓯᐊᒍᑦ ᐊᑐᖅᑕᐅᔪᓐᓇᖅᐳᖅ; ᐊᒻᒪ  

(b) ᐋᖅᑭᒃᓱᐃᓗᑎᒃ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᒥᑦ ᐅᖃᖅᓯᒪᔪᖅ ᐃᓚᒍᑕᖓᓂ (1.1) 

 

 

I. 2016−ᒥ ᓄᑖᑦ ᑐᓴᒐᒃᓴᑦ 

 

ᐅᓄᖅᓯᒋᐊᖅᑐᑦ ᓄᓇᕗᒻᒥ ᒥᑭᓐᓂᖅᐹᒥ ᑮᓴᐅᔭᓕᐊᖑᕙᒃᑐᖅ 

 

ᐊᐃᕆᓕ 1−ᒥ, 2016 ᐱᒋᐊᕐᓗᓂ, ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐅᓄᖅᓯᒋᐊᕐᓂᐊᖅᐳᖅ $11.00−ᒥᑦ 

$13.00−ᒧᑦ ᐃᑲᕐᕋᖅ ᐊᑕᐅᓯᖅ. ᑖᓐᓇ ᐅᓄᖅᓯᒋᐊᕈᑦ ᐋᖅᑭᒃᑕᐅᓚᐅᖅᐳᖅ ᐅᑭᐊᒃᓵᒃᑯᑦ 2015−ᒥ ᒪᓕᒐᓕᐅᕐᕕᖕᒥ 

ᑲᑎᒪᑎᓪᓗᒋᑦ ᐃᓚᖓᓂ 12 ᐱᖁᔭᕐᒦᑦᑐᖅ ᐋᖅᑭᒋᐊᖅᑕᐅᑎᓪᓗᒍ. 13.00−ᓕᖅᑎᓪᓗᒍ ᐃᑲᕐᕋᖅ ᐊᑕᐅᓯᖅ, ᓄᓇᕗᒻᒥ 

ᖁᑦᑎᖕᓂᖅᐹᖑᓕᕆᕗᖅ ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᕙᒃᑐᖅ ᑲᓇᑕᒥ (ᐃᓚᓕᐅᑎᓯᒪᔪᖅ ᑕᑯᓗᒍ ᑎᑎᕋᖅᓯᒪᔪᖅ 

1).  

 

ᓄᓇᕗᑦ ᑲᓇᑕᒥ ᖁᑦᑎᖕᓂᖅᐹᖑᖃᑦᑕᖅᓯᒪᕗᖅ ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᔪᓐᓇᖅᑐᖅ 2003−ᒥ ᐱᒋᐊᖅᖢᓂ 

ᑕᐃᔅᓱᒪᓂ ᐋᖅᑭᒃᑕᐅᓚᐅᖅᓯᒪᑎᓪᓗᒍ 8.50−ᒧᑦ ᐃᑲᕐᕋᖅ ᐊᑕᐅᓯᖅ), ᑭᖑᓂᐊᒍᓪᓗ ᐅᓄᖅᓯᒋᐊᒃᑲᓐᓂᖅᖢᓂ 

2008−ᒥ ($10.00 ᐃᑲᕐᕋᖅ ᐊᑕᐅᓯᖅ), ᐊᒻᒪ 2011−ᒥ ($11.00 ᐃᑲᕐᕋᖅ ᐊᑕᐅᓯᖅ) (ᐃᓚᓕᐅᑎᓯᒪᔪᖅ ᑕᑯᓗᒍ 

ᑎᑎᕋᖅᓯᒪᔪᖅ 2) 

 

ᐋᖅᑭᒃᓯᓪᓗᑎᒃ ᓄᑖᒥᒃ ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᔪᒥᑦ $13.00 ᐃᑲᕐᕋᖅ ᐊᑕᐅᓯᖅ, ᒪᓕᒐᓕᕆᔨᒃᑯᑦ 

ᖃᐅᔨᓴᓚᐅᖅᐳᑦ ᖃᔅᓯᐅᓂᖓᓂᒃ ᐊᒻᒪ ᑲᔪᓯᓂᖓᓂᒃ ᐊᓯᖏᓐᓂᒃ ᐱᔪᓐᓇᕐᓂᖃᕐᕕᖕᓂ, ᕿᒥᕐᕈᓪᓗᑎᒃ ᖃᕆᓴᐅᔭᒃᑯᑦ 

ᑐᓴᒐᒃᓴᓂᒃ ᑮᓇᐅᔭᐃᔭᕈᑏᑦ ᓄᓇᕗᒻᒥ ᐃᓅᓇᓱᒡᓗᓂ ᐊᑭᖏᓐᓂᒃ, ᐊᒻᒪ ᐅᖃᖃᑎᖃᓚᐅᖅᖢᑎᒃ ᖃᔅᓯᑲᓪᓚᖕᓂᒃ 

ᓇᖕᒥᓂᓕᖕᓂᒃ ᐊᒻᒪ ᑲᑐᔾᔨᖃᑎᒌᓂᒃ ᓄᓇᕘᓕᒫᒥ ᖃᐅᔨᓇᓱᒃᖢᑎᒃ ᓈᒻᒪᓛᒥᑦ ᐅᓄᖅᓯᒋᐊᕈᑕᐅᓇᔭᖅᑐᒥᑦ. 

II. ᕿᒥᕐᕈᔭᐅᔪᖅ ᒥᑭᓐᓂᖅᐹᒥ ᑮᓴᐅᔭᓕᐊᕆᔭᐅᕙᒃᑐᖅ 

 

ᐃᖅᑲᓇᐃᔭᖅᑎᓄᑦ ᒪᓕᒐᖅ ᐃᓱᒪᒃᓴᖅᓯᐅᕈᑕᐅᔪᖅ 

 

ᐃᖅᑲᓇᐃᔭᖅᑎᓄᑦ ᒪᓕᒐᕐᓄᑦ ᑐᒃᓯᕋᐅᑎᓂᒃ ᐅᕝᕙᓘᓐᓃᑦ ᐅᖃᐱᓘᑎᓂᒃ ᑎᑎᕋᖅᑕᐅᔪᖃᓚᐅᙱᑦᑐᖅ ᐱᔾᔪᑎᒋᓪᓗᒍ 

13.00 ᐃᑲᕐᕋᖅ ᐊᑕᐅᓯᕐᒧᑦ ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᓂᐊᓕᖅᑐᖅ. ᐃᖅᑲᓇᐃᔭᖅᑏᑦ ᒪᓕᒐᖏᓐᓂ 

ᐱᓕᕆᐊᖃᕐᓂᕐᒧᑦ ᐱᓕᕆᔨ ᖃᓄᑐᐃᓐᓇᖅ ᐊᐱᕆᔭᐅᖃᑦᑕᓚᐅᖅᐳᖅ ᐅᖃᓘᑎᒃᑯᑦ ᐊᒻᒪ ᐱᓕᕆᕝᕖᑦ 

ᑕᑯᒃᓴᐅᑎᑦᑎᑎᓪᓗᒋᑦ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᒥ ᖃᐅᔨᑦᑎᐊᕋᓱᒃᖢᑎᒃ ᒥᑭᓐᓂᖅᐹᒥ 

ᑮᓇᐅᔭᓕᐊᕆᔭᐅᓕᖅᑐᒥᑦ. ᖃᓄᑐᐃᓐᓇᕐᓕ, ᑎᑎᕋᕐᕕᒃᐳᑦ ᐱᐅᔪᓂᒃ ᑐᓴᖅᑎᑕᐅᖃᑦᑕᓚᐅᖅᐳᑦ 2016−ᒥ 

ᐅᓄᖅᓯᒋᐊᖅᑕᐅᔪᒃᑦ ᐱᔾᔪᑎᒋᓪᓗᒋᑦ. ᐊᒻᒪᓗᑦᑕᐅᖅ, ᑖᓐᓇ ᓄᑖᖅ ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᓕᖅᑐᖅ 

ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔭᕐᕕᒋᔭᐅᒧᓄᓪᓗ ᖃᐅᔨᒪᔭᐅᔪᐃᓐᓇᐅᖅᑰᔨᓕᖅᐳᖅ. 

 

ᖃᐅᔨᓴᕈᑎᖃᕐᓂᖅ ᐊᑭᑦᑐᖅᐸᓪᓕᐊᔪᓂᒃ ᐊᒻᒪ ᓄᓇᕗᒻᒥ ᐃᓅᓇᓱᒡᓗᓂ ᐊᑭᖏᓐᓂᒃ  

 

ᐊᔾᔨᒌᙱᑦᑐᑦ ᑭᒡᓕᓯᓂᐊᖅᑕᐅᔪᑦ ᐆᒃᑐᕋᖅᑕᐅᔪᓪᓗ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᔪᖅ ᖃᐅᔨᓴᖅᑕᐅᓪᓗᓂ ᓄᓇᕗᒻᒥ. 

 

ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᖏᑦ 

 

ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᖏᑦ (CPI) ᐆᒃᑐᕋᖅᑕᐅᓯᒪᕗᑦ ᐊᑭᑦᑐᖅᐸᓪᓕᐊᔪᑦ. ᐊᓯᔾᔨᖅᐸᓪᓕᐊᔪᓂᒃ 

ᐆᒃᑐᕋᖃᑦᑕᖅᐳᑦ ᓂᐅᕕᐊᒃᓴᑦ ᐊᑭᖏᓐᓂᒃ ᖃᑯᒍᙳᕌᖓᑦ. ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᖏᑦ ᐊᔾᔨᒌᑲᓴᒃᐳᑦ 

ᐴᖅᑲᖅᓯᒪᔪᑦ ᓂᐅᕕᐊᒃᓴᐃᑦ ᐊᑭᖓᓂᒃ ᖃᐅᔨᓴᖅᑕᐅᔪᕕᓂᕐᓂᒃ ᑲᑎᑕᐅᓪᓗᑎᒃ ᐊᐱᖅᓱᖅᑎᓄᑦ. ᑕᖅᑭᑕᒫ 

ᓴᖅᑭᑕᐅᖃᑦᑕᖅᐳᖅ ᑭᒡᓕᓯᓂᐊᖅᑎᒃᑯᓐᓂ ᑲᓇᑕᒥ. ᖃᔅᓯᐅᓂᖓ ᐊᓯᔾᔨᖅᑐᖅ ᑕᐃᑲᙵᓂ ᑭᖑᓪᓕᕐᒧᑦ 

‘ᐊᑭᑦᑐᖅᐸᓪᓕᐊᓂᖓᓂ’ (ᐅᕝᕙᓘᓐᓃᑦ ‘ᐊᑭᒃᖠᒋᐊᖅᐸᓪᓕᐊᔪᖅ’ ᐊᑭᒃᖠᒋᐊᖅᑐᖃᓚᐅᕐᓂᖅᐸᑦ) ᖃᐅᔨᒪᔭᐅᕗᖅ. 

 

ᒫᓐᓇᐅᔪᖅ ᓄᓇᕘᓕᒫᒥ ᐆᒃᑐᕋᐅᑎᑕᖃᙱᑦᑐᖅ ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᖏᓐᓄᑦ ᐅᕝᕙᓘᓐᓃᑦ ᓄᓇᓖᑦ 

ᐃᓗᐊᓂ ᐃᖃᓗᐃᑦ ᐊᓯᖏᓐᓂ. ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᖏᑦ ᓄᓇᕗᒻᒥ ᐃᖃᓗᖕᓂᑐᐊᖅ 

ᐆᒃᑐᕋᖅᑕᐅᖃᑦᑕᕐᓂᖓᓄᑦ, ᓴᖅᑭᔮᖅᑎᑦᑎᙱᑐᐃᓐᓇᕆᐊᓖᑦ ᐊᑭᑦᑐᕆᐊᖅᐸᓪᓕᐊᔪᓂᒃ ᐊᒻᒪ ᓄᓇᓕᖕᓂ 

ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ ᓄᓇᕗᒻᒥ. ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᒪᓕᒃᖢᒋᑦ, ᓂᐅᕕᐊᒃᓴᑦ ᐊᑭᖏᑕ 

ᓇᓗᓇᐃᒃᑯᑕᖏᑦ ᐃᖃᓗᖕᓄᑦ 2.5−ᐳᓴᓂᒃ ᐅᓄᖅᓯᒋᐊᖅᓯᒪᕗᑦ ᑎᓯᐱᕆ 2015−ᒥ ᑎᓯᐱᕆ 2016−ᒧ. 

ᐊᔾᔨᐸᓗᒋᓪᓗᓂᐅᒃ 1.5−ᐳᓴᓂᒃ ᐅᓄᖅᓯᒋᐊᓚᐅᖅᑐᒥᑦ ᑲᓇᑕᒥ ᑲᓇᑕᓕᒫᒥ ᓂᐅᕕᐊᒃᓴᑦ ᐊᑭᖏᑕ 

ᓇᓗᓇᐃᒃᑯᑕᖏᓐᓂ ᐊᑕᐅᑦᑎᒃᑰᖅᖢᑎᒃ. ᐃᓚᓕᐅᔾᔭᐅᓯᒪᔪᖅ ᑕᑯᓗᒍ ᑎᑎᕋᖅᓯᒪᓂᖓ 3 ᐊᓯᔾᔨᖅᐸᓪᓕᐊᔪᕕᓂᕐᓂᒃ 

ᐊᕐᕌᒍᑕᒫ ᓂᐅᕕᐊᒃᓴᑦ ᐊᑭᖏᑕ ᓇᓗᓇᐃᒃᑯᑕᕆᒐᔪᒃᑕᖓᓂᒃ ᐃᖃᓗᖕᓄᑦ 2013-ᒥ 2016−ᒧ.  

 

ᓄᓇᕗᒻᒥ ᓂᖀᑦ ᐊᑭᖏᓐᓂᒃ ᖃᐅᔨᓴᕐᓂᖅ 

 

ᐊᕐᕌᒍᑕᒫ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᖃᐅᔨᓴᖃᑦᑕᖅᐳᑦ ᓂᕈᐊᖅᑕᐅᔪᑦ ᓂᐅᕕᐊᒃᓴᑦ ᐊᑭᖏᓐᓂᒃ, ᓂᕿᓂᐅᒐᔪᒃᑐᖅ, 

25−ᓂ ᓄᓇᓕᖕᓂ. ᐊᑭᖏᑦ ᐊᒻᒪ ᐊᓯᔾᔨᖅᓯᒪᔪᑦ (ᐊᑭᑦᑐᕆᐊᖅᑐᑦ ᐊᑭᒃᖠᒋᐊᖅᑐᑦ) ᓇᓗᓇᐃᖅᓯᔾᔪᑕᐅᔪᓐᓇᖅᐳᑦ 

ᐊᑭᖏᑦ ᖃᓄᐃᓕᕙᓪᓕᐊᓂᖏᓐᓂᒃ ᓄᓇᓕᖕᓂ ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ ᓄᓇᕗᒻᒥ ᓇᓂᓕᒫᖅ. 

ᒫᔾᔨ 2016−ᒥ, ᑭᒡᓕᓯᓂᐊᖅᑎᒃᑯᑦ ᓂᖀᑦ ᐊᑭᖏᓐᓂᒃ ᖃᐅᔨᓴᖅᑎᑦᑎᓚᖅᐳᑦ 24−ᓂ ᓂᕈᐊᖅᑕᐅᔪᓂᑦ ᓂᕿᓂᒃ, 

ᓇᓗᓇᕈᓐᓃᓚᐅᖅᖢᓂ ᑖᒃᑯᐊᓕᒫ ᐊᑭᖏᑦ ᓄᓇᕗᒻᒥ ᐅᓄᖅᓯᒋᐊᓚᐅᕐᓂᖏᓐᓂᒃ 4.6−ᐳᓴᓂᒃ ᒫᔾᔨ 2015 ᐊᒻᒪ ᒫᔾᔨ 

2016 ᐊᑯᓐᓂᖓᓂ. ᓄᓇᓕᓕᒫᑦ ᐊᑭᑦᑐᕆᐊᓚᐅᖅᐳᑦ ᖃᐅᓱᐃᑦᑐᖅ (17.3−ᐳᓴᓐᓂᒃ) ᐊᒻᒪ ᐃᖃᓗᐃᑦ 

(12.9−ᐳᓴᓂᒃ). ᑕᓪᓕᒪᑦ ᓄᓇᓖᑦ ᐊᑭᒃᖠᒋᐊᕈᔾᔨᓚᐅᖅᐳᑦ ᓴᓂᕋᔭᖕᒥ (-4.5−ᐳᓴᓂᒃ) ᐊᒻᒪ ᖁᕐᓗᖅᑑᕐᒥ (-

2.7−ᐳᓴᓂᒃ). ᓇᓗᓇᐃᔭᐅᑎᑦ ᓂᖀᑦ ᐊᑭᖏᓐᓂᒃ ᑎᑎᕋᖅᓯᒪᔪᑦ 25−ᓄᑦ ᓄᓇᓕᓕᒫᓄᑦ ᓄᓇᕗᒻᒥ ᑕᑯᓗᒍ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ “2016−2015 ᓄᓇᕗᒻᒥ ᓂᖀᑦ ᐊᑭᖏᓐᓂᒃ ᖃᐅᔨᓴᕐᓂᖅ, ᐊᔾᔨᒌᑲᓴᑦ 24 ᓂᕈᐊᖅᑕᐅᓯᒪᔪᑦ 

ᓂᖀᑦ ᐴᖅᑲᖅᓯᒪᓪᓗᑎᒃ” ᐅᕙᓂ ᓇᓂᔭᐅᔪᓐᓇᖅᑐᑦ http://www.gov.nu.ca/eia/information/economic-data. 

 

ᐊᔾᔨᒌᙱᓐᓂᖏᑦ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᓂᖃᐃᓱᕐᓂᕐᒧᑦ 

 

ᐱᒻᒪᕆᐅᓪᓗᓂ ᐊᑐᐊᒐᐅᑉ ᐱᔾᔪᑎᒋᔭᖓ ᐋᖅᑭᓯᖁᓪᓗᒋᑦ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᒥ ᐃᑲᔪᖅᓯᕈᒪᓪᓗᒋᑦ 

ᑮᓇᐅᔭᓕᐅᕈᒪᔾᔪᑎᐅᔪᓐᓇᖅᑐᒥᑦ ᐃᓄᐃᑦ ᐃᖅᑲᓇᐃᔭᕐᕕᖕᒧᐊᖅᐸᓪᓕᐊᖁᓪᓗᒋᑦ ᓂᖃᐃᓱᖅᑎᐅᑐᐃᓐᓇᕋᓱᙱᓪᓗᑎᒃ. 

ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᖅ ᖁᑦᑎᖕᓂᖅᓴᐅᔭᕆᐊᖃᖅᐳᖅ ᓂᖃᐃᓲᑎᑖᕆᔭᐅᕙᒃᑐᑦ ᑕᐅᑐᒃᖢᒋᑦ ᑕᐃᒃᑯᐊ 

ᐃᖅᑲᓇᐃᔭᕈᓐᓇᖅᑐᑦ ᑎᓕᐅᒃᑲᓐᓂᕈᒪᓪᓗᒋᑦ.  

 

ᐅᓄᖅᓯᒋᐊᖅᑎᓪᓗᒍ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ $13.00−ᒧᑦ ᐃᑲᕐᕋᖅ ᐊᑕᐅᓯᖅ, ᓄᓇᕗᒻᒥᐅᑦ ᐅᑯᓂᖓ 

ᑕᖅᑭᑕᒫ ᑮᓇᐅᔭᓕᐅᕈᓐᓇᖅᓯᕗᖅ ᐃᓚᙵᕆᐊᖅᑕᐅᓚᐅᖅᑎᓐᓇᑎᒃ (ᐃᑲᕐᕋᑦ 40 ᒪᓕᒃᖢᒋᑦ): 

 ᐊᑕᐅᓯᖅ ᐃᓚᒌᖑᔪᑦ ᐃᖅᑲᓇᐃᔭᖅᑐᑦ ᒥᑭᓐᓂᖅᐹᒥ ᑮᓇᐅᔭᓕᐅᖅᑐᑦ $2,253.33 

 ᒪᕐᕉᒃ ᐃᓚᒌᖑᔪᑦ  ᐃᖅᑲᓇᐃᔭᖅᑐᑦ ᒥᑭᓐᓂᖅᐹᒥ ᑮᓇᐅᔭᓕᐅᖅᑐᑦ $4,506.66 

 

ᐃᓄᐃᑦ ᓂᖃᐃᓱᖅᐸᒃᑐᑦ ᑕᖅᑭᑕᒫᖅ ᓂᖃᐃᓲᑎᑖᕈᓐᓇᖅᐳᑦ. ᐊᑭᓕᖅᓱᖅᑕᐅᕙᒃᑐᑦ ᐊᔾᔨᒋᙱᖦᖢᓂᐅᒃ, 

ᓂᖃᐃᓲᑎᑖᕆᔭᖓ ᐊᒃᑐᐃᖃᑦᑕᖅᐳᖅ ᖃᑕᙳᑎᖏᑕ ᐅᓄᕐᓂᖏᓐᓄᑦ. ᐊᒻᒪᓗ, ᐃᓄᐃᑦ ᐸᖅᑭᔨᒃᓴᖃᙱᑦᑐᑦ 

200.00−ᓂᒃ ᐱᓕᕆᓂᕐᒧᑦ ᑮᓇᐅᔭᓕᐊᖓ ᑭᒡᓕᖃᕆᐊᖃᖅᐳᖅ ᐊᒻᒪ ᑕᐃᒃᑯᐊ ᐸᖅᑭᔨᒃᓴᖃᖅᑐᑦ 400.00−ᓂᒃ 

ᐱᓕᕆᓂᕐᒧᑦ ᑮᓇᐅᔭᓕᐊᖓ ᑭᒡᓕᖃᕆᐊᖃᖅᐳᖅ. ᐊᑖᓂ ᑎᑎᕋᖅᓯᒪᔪᑦ ᓂᖃᐃᓲᑎᑖᕆᔭᐅᕙᒃᑐᒧᑦ ᑕᖅᑭᑕᒫ 

ᐃᑲᔫᓯᐊᕆᔭᐅᕙᒃᑐᑦ, ᐊᔾᔨᒌᙱᖦᖢᑎᒃ ᓄᓇᓕᖏᑦ ᒪᓕᒃᖢᒋᑦ: 

 ᐊᑕᐅᓯᖅ ᐃᓚᒌᖑᔪᑦ     $344.00−ᒥᑦ $409.00−ᒧᑦ 

 ᐃᓚᒌ ᒪᕐᕉᒃ      $628.00−ᒥᑦ $745.00−ᒧᑦ 

 ᐃᓚᒌ ᐱᖓᓱᑦ     $884.00−ᒥᑦ $1,048.00−ᒧᑦ 

 ᐃᓚᒌ ᑎᓴᒪᑦ     $1,113.00−ᒥᑦ $1,324.00−ᒧᑦ 

 

ᑲᓇᑕᒥ ᖃᓄᐃᑉᐸᓪᓕᐊᓂᖓ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ 

 

ᐃᓚᖏᓐᓂ ᑲᓇᑕᒥ ᐊᕕᒃᑐᖅᓯᒪᓂᖏᓐᓂ ᑐᓴᖅᑎᑦᑎᓯᒪᔪᖄᓕᕇᖅᐳᖅ ᓯᕗᓂᒃᓴᒥ ᐸᕐᓇᒃᑕᐅᓯᒪᔪᒥᑦ ᒥᑭᓐᓂᖅᐹᒥ 

ᑮᓇᐅᔭᓕᐊᖑᕙᒃᑐᖅ ᐅᓄᖅᓯᒋᐊᖅᑕᐅᓂᐊᕐᓂᖓᓂᒃ: 

 ᐃᐅᓪᐴᑕ – $13.60 ᐃᑲᕐᕋᖅ ᐊᑕᐅᓯᖅ ᐅᑐᐱᕆ 1, 2017−ᒥ; ᑭᖑᓂᐊᒍᓪᓗ $15.00 ᐃᑲᕐᕋᖅ ᐊᑕᐅᓯᖅ 

ᐅᑐᐱᕆ 1, 2018−ᒥ. 

 ᐳᕆᑎᔅ ᑲᓚᒻᐱᐊ – $11.25 ᐃᑲᕐᕋᖅ ᐊᑕᐅᓯᖅ ᓯᑎᐱᕆ 15, 2017−ᒥ. 

http://www.gov.nu.ca/eia/information/economic-data

 ᓂᐅᕙᐅᓐᓛᓐ/ᓛᐸᑐᐊ – $10.75 ᐃᑲᕐᕋᖅ ᐊᑕᐅᓯᖅ ᐊᐃᕆᓕ 1, 2017−ᒥ; ᑭᖑᓂᐊᒍᓪᓗ $11.00 

ᐃᑲᕐᕋᖅ ᐊᑕᐅᓯᖅ ᐅᑐᐱᕆ 1, 2017−ᒥ. 

 

ᐃᓚᖏᑦ ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᓂᖏᓐᓂ ᒥᑭᓐᓂᖅᐹᒥ ᑮᓇᐅᔭᓕᐊᕆᔭᐅᕙᒃᑐᒥ 

ᐋᖅᑭᒋᐊᖅᓯᖃᑦᑕᕆᐊᖃᖅᐳᑦ ᓈᒻᒪᒃᓯᒑᖓᑦ ᐋᖅᑭᒃᑕᐅᓯᒪᔪᖅᑎᒍᑦ ᑮᓇᐅᔭᖅᑖᕆᔭᐅᕙᒃᑐᒧᑦ. ᑖᒃᑯᐊ ᐋᖅᑭᒋᐊᖅᑕᐅᔪᑦ 

ᐊᑐᓕᖅᑎᑕᐅᒐᔪᒃᐳᑦ ᑕᕝᕙᓂᑦᑕᐃᓐᓇᖅ ᐅᓪᓗᕐᒥ ᐊᕐᕌᒍᑕᒫ. ᑎᓴᒪᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪ ᐊᑕᐅᓯᖅ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᒥ ᐋᖅᑭᒃᑕᐅᓯᒪᔪᒥ ᑮᓇᐅᔭᖅᑖᕆᔭᐅᕙᒃᑐᒧᑦ ᐊᑐᖃᑦᑕᖅᐳᑦ ᒥᑭᓐᓂᖅᐹᒥ 

ᑮᓇᐅᔭᓕᐊᖑᕙᒃᑐᒥᑦ ᖃᐅᔨᓇᓱᓕᕌᖓᒥᒃ. ᑖᒃᑯᐊᓕᒫ ᐱᔪᓐᓇᕐᓂᖃᕐᓂᐅᔪᑦ ᓇᓗᓇᐃᖅᓯᓯᒪᓪᓚᕆᒃᐳᑦ 

ᑲᑎᙵᓂᖏᓐᓂᒃ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᑦ ᐅᓄᖅᓯᒋᐊᕈᑎᖏᓐᓂᒃ CPI−ᒧᑦ ᒪᓕᒐᓕᐅᕈᑎᓄᑦ, ᒪᓕᒐᖅᑎᒍᑦ 

ᐅᕝᕙᓘᓐᓃᑦ ᐊᑐᐸᒐᖅᑎᒍᑦ: 

 ᓅᕙ ᓯᑯᓯᐊ – ᒪᓕᒐᕐᒥᒃ ᒪᓕᒃᖢᑎᒃ, ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐋᖅᑭᑲᐅᑎᒋᖃᑦᑕᖅᐳᑦ 

ᐊᐃᕆᓕ−1ᒥᑦ ᐋᖅᑭᒃᑕᐅᓯᒪᔪᑎᒍᑦ ᑲᓇᑕᒥ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᑦ ᐃᓕᓗᒋᑦ $0.05−ᒧᑦ 

ᖃᓂᓐᓂᖅᐹᒧᑦ. 

 ᐋᓐᑎᐅᕆᐅ – ᐱᖁᔭᙳᖅᑎᑕᐅᓯᒪᔪᑦ ᒪᓕᒃᖢᒋᑦ, ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐋᖅᑭᑲᐅᑎᒋᖃᑦᑕᖅᐳᑦ 

ᐅᑐᐱᕆ 1−ᒥ  ᐋᖅᑭᒃᑕᐅᓯᒪᔪᑎᒍᑦ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂ ᐋᓐᑎᐅᕆᐅᒧᑦ 

ᑐᕌᖓᔪᒥᑦ. 

 ᓴᔅᑳᑦᑐᐊᓐ – ᒪᓕᒐᖅ ᒪᓕᒃᖢᒍ, ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐋᖅᑭᑲᐅᑎᒋᖃᑦᑕᖅᐳᑦ ᐅᑐᐱᕆ 1−ᒥ  

ᐋᖅᑭᒃᑕᐅᓯᒪᔪᑎᒍᑦ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂ ᓴᔅᑳᑦᑐᐊᒧᑦ ᐊᒻᒪ ᐃᑲᕐᕋᒃᑯᑦ 

ᐊᑐᖅᑕᐅᕙᒃᑐᖅ ᐊᑭᖓ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ. ᐅᓄᖅᓯᒋᐊᖅᑕᐅᔪᑦ ᒪᓕᖃᑦᑕᖅᐳᑦ 

ᒪᓕᒐᓕᐅᖅᑎᓄᑦ ᐊᖏᕈᑕᐅᔪᒥᑦ. 

 ᔫᑳᓐ – ᐃᖅᑲᓇᐃᔭᖅᑏᑦ ᐊᑐᐊᒐᓕᕆᔨᑦ ᑲᑎᒪᔨᓄᑦ ᑎᓕᓯᔾᔪᑕᐅᔪᖅ ᒪᓕᒃᖢᒍ ᑭᖑᓂᐊᒍᓪᓗ ᒪᓕᒐᐃᑦ, 

ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐋᖅᑭᑲᐅᑎᒋᖃᑦᑕᖅᐳᑦ ᐊᐃᕆᓕ 1−ᒥ ᐋᖅᑭᒃᑕᐅᓯᒪᔪᑎᒍᑦ 

ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂ ᐅᐊᐃᑦᕼᐅᐊᔅᒧᑦ. 

 ᐳᕆᑎᔅ ᑲᓚᒻᐱᐊ – ᐃᖅᑲᓇᐃᔭᖅᑎᓄᑦ ᐊᑐᐊᒐᓕᕆᔨᑦ ᐊᑐᐊᒐᖓ ᒪᓕᒃᖢᒍ ᒥᑭᓐᓂᖅᐹᒥ 

ᑮᓇᐅᔭᓕᐊᖑᕙᒃᑐᖅ ᐋᖅᑭᒋᐊᖅᑕᐅᖃᑦᑕᖅᐳᖅ ᓯᑎᐱᕆ 15-ᒥ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᑦ 

ᒪᓕᒃᖢᒋᑦ. 

 

ᒪᐃ 2015−ᒧ ᑎᑭᖦᖢᒍ, ᐃᐅᓪᐴᑕ ᑲᑎᑦᑎᓚᐅᕆᕗᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᓄᑦ ᐅᓄᖅᓯᒋᐊᕈᑎᓂᒃ 

ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂᒃ. ᑭᓯᐊᓂ, ᒫᓐᓇ ᒐᕙᒪᒃᑯᑦ ᖁᔭᓈᖅᓯᕗᑦ ᑕᒪᑐᒥᖓ ᐊᑐᐊᒐᖓᓄᑦ 

ᐊᖏᕈᑕᐅᓯᒪᔪᒧᑦ ᐃᓚᒋᔭᐅᓪᓗᓂ ᑎᑭᐅᑎᖁᓪᓗᒋᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᑦ 15.00−ᒥ ᐃᑲᕐᕋᖅ ᐊᑕᐅᓯᖅ 

ᐅᑐᐱᕆ 2018 ᑎᑭᓚᐅᙱᑎᓪᓗᒍ. 

 

ᐊᓯᖏᑦ ᑲᓇᑕᒥ ᐅᑭᐅᖅᑕᖅᑐᒥᓗ ᐊᕕᒃᑐᖅᓯᒪᓂᖏᑦ, ᓄᓇᕗᑦ ᐃᓚᒋᔭᐅᓪᓗᓂ, ᓇᓗᓇᐃᖅᑕᐅᓯᒪᔪᒥᑦ 

ᐸᕐᓇᒃᓯᒪᔪᖃᙱᓚᑦ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᖃᙱᓚᖅ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂᒃ 

ᖃᐅᔨᓇᓱᒃᑎᓪᓗᒋᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᑦ ᐅᓄᖅᓯᒋᐊᕈᑎᖏᓐᓂᒃ. ᐅᓇ ᐊᒃᓱᕈᕐᓇᖃᑦᑕᖅᑐᖅ 

ᒥᑭᓐᓂᖅᓴᓄᑦ ᐱᔪᓐᓇᕐᓂᖃᕐᕕᖕᓄᑦ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓂᒃ−ᑐᙵᕕᓕᖕᒥᑦ  

ᐊᑐᓕᖅᑎᑦᑎᓂᕐᒧᑦ ᐅᓇ ᓄᓇᓕᖕᓂ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᓐᓄᑦ ᓈᓴᐅᑎᖏᑦ 

ᐊᓯᔾᔨᖅᑕᕐᓂᖅᓴᐅᑐᐃᓐᓇᕆᐊᖃᕐᒪᑕ ᐊᕐᕌᒍᒥ ᐊᕐᕌᒍᒧᑦ ᖃᐅᔨᓴᒐᒃᓴᖏᑦ ᒥᑭᓐᓂᖅᓴᐅᓂᖏᓐᓄᑦ, 

ᐊᑐᓕᖅᑎᑕᐅᑎᓪᓗᒍᓗ ᑲᓇᑕᒥ ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᑦ ᐊᑭᖏᓐᓂᒃ ᑭᒡᒐᖅᑐᙱᑐᐃᓐᓇᕆᐊᖃᕐᒪᑦ. 

ᐊᒻᒪᓗᑦᑕᐅᖅ, ᐊᑯᓚᐃᓐᓂᖅᓴᒥᑦ ᐊᒻᒪ ᐊᓯᔾᔨᖅᑕᒃᑲᓐᓂᕈᓂ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᓱᕋᐃᕙᒃᑐᑦ 

ᐅᓄᕐᓂᖅᓴᐅᓕᕋᔭᖅᐳᑦ ᐃᖅᑲᓇᐃᔭᕐᕕᐅᔪᑦ, ᐱᔮᕆᓗᑎᒃ ᐱᔮᕆᙱᓪᓗᑎᒡᓗ, ᐱᓗᐊᖅᑐᒥ ᒥᑭᑦᑐᑦ ᐊᒻᒪ ᓄᓇᓕᖕᓂ 

ᓇᖕᒥᓂᖃᖅᑎᐅᔪᑦ.   

 

ᒥᑭᓐᓂᖅᐹᓂ ᑮᓇᐅᔭᓕᐊᕆᔭᐅᕙᒃᑐᒥᑦ ᖃᐅᔨᓴᕐᓂᖅ 

 

ᐋᖅᑭᒋᐊᖅᑕᐅᓚᐅᖅᑎᓪᓗᒍ ᐃᖅᑲᓇᐃᔭᖅᑏᑦ ᒪᓕᒐᖏᓐᓂᒃ ᐱᖁᔭᖅ ᐅᑭᐊᒃᓵᒃᑯᒃ 2015-ᒥ, ᒥᑭᓐᓂᖅᐹᒥ 

ᑮᓇᐅᔭᓕᐊᖑᕙᒃᑐᖅ ᐊᓯᔾᔨᖅᑕᐅᔪᓐᓇᖅᓯᕗᖅ ᒪᓕᒐᖅᑎᒍᑦ. ᐊᑯᓚᐃᓐᓂᖅᓴᒥᑦ ᐊᒻᒪ ᓈᒻᒪᖅᑯᑦᑎᓂᖅᓴᐅᓗᓂ 

ᕿᓯᕐᕈᔭᐅᖃᑦᑕᓕᕋᔭᖅᐳᖅ ᐋᖅᑭᒋᐊᖅᑕᐅᕙᒡᓗᓂᓗ ᐅᕝᕙᓘᓐᓃᑦ ᐅᖃᐱᓘᑕᐅᔪᑦ ᑐᓂᔭᐅᓯᒪᓕᖅᐳᑦ ᓄᑖᖅ 

ᒥᑭᓐᓂᖅᐹᒥ ᑮᓇᐅᔭᓕᐅᕈᑕᐅᔪᖅ 13.00−ᒥ ᐃᑲᕐᕋᖅ ᐊᑕᐅᓯᖅ ᐱᔾᔪᑎᒋᓪᓗᒍ. ᐃᖅᑲᓇᐃᔭᖅᑏᑦ ᒪᓕᒐᖏᓐᓂᒃ 

ᐱᓕᕆᐊᖃᕐᓂᕐᒧᑦ ᑎᑎᕋᕐᕕᒃ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐊᑕᖏᕐᓗᒍ ᒪᓕᒐᖅᑎᒍᑦ 

ᐋᖅᑭᒋᐊᖅᑕᐅᕙᓪᓕᐊᔭᕆᐊᖃᙱᓪᓗᓂ ᐊᒻᒪ ᖃᖓ ᐱᓕᕆᐊᖑᓂᐊᕐᓂᖏᓐᓂᒃ. 

 

ᑭᓯᐊᓂᓕ, ᐅᓄᖅᓯᒋᐊᒻᒪᕆᒃᑎᓪᓗᒍ 2.00−ᒥᑦ (ᐅᕝᕙᓘᓐᓃᑦ +18−ᐳᓴᓂᒃ) ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ 

13.00−ᓕᖅᖢᓂ ᐃᑲᕐᕋᖅ ᐊᑕᐅᓯᖅ, ᐊᐃᕆᓕ 1, 2016-ᒥ ᐱᒋᐊᖅᖢᓂ, ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᒥᑦ 

ᐅᓄᖅᓯᒋᐊᖅᓯᒃᑲᓐᓂᔪᖃᓚᐅᙱᑦᑐᖅ 2016−ᒧᑦ ᐅᕝᕙᓘᓐᓃᑦ 2017 ᐱᒋᐊᕐᓂᖓᓂ. ᐊᒻᒪᓗᑦᑕᐅᖅ, ᒪᓕᒐᓕᕆᔨᒃᑯᑦ 

ᖃᐅᔨᓇᓱᐊᕈᑎᖏᑦ ᓈᒻᒪᒃᑐᒥᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᒥᑦ ᐊᑭᑦᑐᖅᐸᓪᓕᐊᔪᑦ ᐊᒻᒪ ᓂᖀᑦ ᐊᑭᑐᓗᐊᓕᖅᑐᑦ 

ᒪᓕᒡᓗᒋᑦ 12.78−ᖑᓚᐅᖅᐳᖅ ᐃᑲᕐᕋᖅ ᐊᑕᐅᓯᖅ 2016-ᒧᑦ. ᑕᐃᒪᐃᒻᒪᑦ, 13.00 ᐃᑲᕐᕋᖅ ᐊᑕᐅᓯᖅ ᓱᓕ 

ᓈᒻᒪᑐᐃᓐᓇᕋᔭᖅᑐᖅ 2017-ᒥᑦ. 

 

ᒪᓕᒐᓕᕆᔨᒃᑯᑦ ᖃᐅᔨᓴᐃᓐᓇᕐᓂᐊᖅᐳᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᒥᑦ ᐊᓯᔾᔨᖅᐸᓪᓕᐊᔪᓪᓗ ᓂᐅᕕᐊᒃᓴᐃᑦ 

ᐊᑭᖏᑕ ᓇᓗᓇᐃᒃᑯᑕᖏᑦ (ᑲᓇᑕᓕᒫᒥ ᐊᒻᒪ ᐃᖃᓗᖕᓂ), ᓂᖀᑦ ᐊᑭᑦᑐᖅᐸᓪᓕᐊᔪᑦ ᐊᓯᖏᓪᓗ ᐊᑮᑦ ᓄᓇᕗᒻᒥ, 

ᐊᒻᒪ ᐸᕐᓇᒃᑕᐅᓯᒪᔪᖅ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐅᓄᖅᓯᒋᐊᖅᑕᐅᓂᖏᑦ ᐊᓯᖏᓐᓂᒃ ᑲᓇᑕᒥ 

ᐱᔪᓐᓇᕐᓂᖃᕐᕕᖕᓂ 2017−ᒥ. ᒪᓕᒐᓕᕆᔨᒃᑯᓐᓂ ᐃᖅᑲᓇᐃᔭᖅᑏᑦ ᓱᓕ ᕿᒥᕐᕈᕙᓪᓕᐊᖏᓐᓇᕐᓂᐊᕆᕗᑦ 

ᖃᓄᖅᑑᕈᑎᒃᓴᓂᒃ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐋᖅᑭᒋᐊᕈᑎᒃᓴᖓᓂᒃ ᒪᓕᒐᖅᑎᒍᑦ ᐊᕐᕌᒍᓂ ᐊᒡᒋᖅᑐᓂ, 

ᐃᓱᒪᒃᓴᖅᓯᐅᕈᑎᖃᕐᓗᑎᒡᓗ ᐋᖅᑭᒃᑕᐅᓯᒪᔪᑎᒍᑦ ᐱᕙᓪᓕᐊᓗᑎᒃ ᐊᓯᖏᓐᓂᒃ ᑲᓇᑕᒥ ᐱᔪᓐᓇᕐᓂᖃᕐᕕᖕᓂ 

ᐊᑐᖅᑕᐅᖃᑦᑕᖅᑐᓂᒃ. 

ᑭᒡᓕᓯᓂᐊᖅᑕᐅᓯᒪᔪᑦ ᑐᑭᓯᒋᐊᕈᑎᒃᓴᑦ 

 

 

ᓇᓗᓇᐃᖅᓯᒪᔪᖅ 1  

 

 ᒥᑭᓐᓂᖅᐹᒥ ᑮᓇᐅᔭᓕᐅᕋᔭᕐᓂᖏᑦ ᑲᓇᑕᓕᒫᒥ ᑎᓯᐱᕆ 31, 2016−ᒥ ᐱᒋᐊᖅᖢᓂ 

 

 

ᓇᓗᓇᐃᖅᓯᒪᔪᖅ 2  

 

 ᒥᑭᓐᓂᖅᐹᒥ ᑮᓇᐅᔭᓕᐅᕋᔭᕐᓂᖏᑦ ᐊᓯᔾᔨᖅᓯᒪᔪᑦ ᓄᓇᕗᒻᒥ 1999−ᒥ ᐱᒋᐊᖅᖢᓂ 

 

 

ᓇᓗᓇᐃᖅᓯᒪᔪᖅ 3 

 

 ᓂᐅᕕᐊᒃᓴᐃᑦ ᐊᑭᖏᑕ ᓇᓗᓇᐃᒃᑯᑕᖏᑦ ᐃᖃᓗᖕᓄᑦ, 2003−ᒥ 2015−ᒧ 

ᓇᓗᓇᐃᖅᓯᒪᔪᖅ 1 

 

ᒥᑭᓐᓂᖅᐹᒥ ᑮᓇᐅᔭᓕᐅᕋᔭᕐᓂᖓ ᑲᓇᑕᒥ (ᑎᓯᐱᕆ 31, 2016−ᒥ ᐱᒋᐊᖅᖢᓂ) 

 
 

 

ᐱᔪᓐᓇᕐᓂᖃᕐᕕᒃ 

 

ᐃᑲᕐᕋᒥ ᑮᓇᐅᔭᓕᐊᖑᔪᖅ ᐊᑐᓕᕐᕕᖓ ᐅᓪᓗᖅ 

 

ᒐᕙᒪᑐᖃᒃᑯᑦ 

 

ᐃᓇᖏᖅᑕᐅᓪᓗᓂ ᐊᕕᒃᓯᒪᓂᐅᔪᒥ / 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖏᓐᓂ 

ᑮᓇᐅᔭᓕᐊᖑᔪᖅ 

 

 

ᔪᓚᐃ 1, 1996 

 

ᐳᕆᑎᔅ ᑲᓚᒻᐱᐊ 

 

$10.85 

 

                           

ᓯᑎᐱᕆ 15, 2016 

 

 

ᐋᓪᐴᑕ 

 

 

$12.20 

 

ᐅᑐᐱᕆ 1, 2016 

 

ᓴᔅᑳᑦᑐᕙᓐ 

 

 

$10.72 

 

ᐅᑐᐱᕆ 1, 2016 

 

 

ᒫᓂᑑᐸ 

 

 

$11.00 

 

ᐅᑐᐱᕆ t, 2015 

 

ᐋᓐᑎᐅᕆᐅ 

 

 

$11.40 

 

ᐅᑐᐱᕆ 1, 2016 

 

ᑯᐸᐃᒡ 

 

$10.75 

 

ᒪᐃ 1,  2016 

 

 

ᓂᐅ ᐳᕋᓐᔅᕕᒃ 

 

 

$10.65 

 

ᐊᐃᕆᓕ 1, 2016 

 

ᐳᕆᓐᔅ ᐄᑐᐊᖅ ᐊᐃᓚᓐ 

 

 

$11.00 

 

ᐅᑐᐱᕆ 1, 2016 

 

ᓅᕙ ᓯᑯᓯᐊ 

 

$10.70 

 

ᐊᐃᕆᓕ 1, 2016 

 

 

ᓂᐅᕙᐅᓐᓛᓐ ᐊᒻᒪ ᓛᐸᑐᐊ 

 

 

$10.50 

 

ᐅᑐᐱᕆ 1, 2015 

 

ᔫᑳᓐ 

 

 

$11.07 

 

  

ᐊᐃᕆᓕ 1, 2016 

 

ᓄᓇᑦᓯᐊᖅ 

 

$12.50 

 

ᔫᓂ 1, 2015 

   

 

ᓄᓇᕗᑦ 

 

$13.00 

 

ᐊᐃᕆᓕ 1, 2016 

 

 
ᐅᓇ ᐅᔾᔨᕆᔭᐅᓕ: ᖁᓛᓃᑦᑐᑦ ᑭᒃᑯᑐᐃᓐᓇᓄᑦ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᑦ ᐃᑲᕐᕋᒧᑦ ᐅᓄᕐᓂᖏᑦ ᐊᑐᓂᑦ ᐱᔪᓐᓇᕐᓂᖃᕐᕕᖕᓂ. ᐃᓚᖏᑦ 

ᐱᔪᓐᓇᕐᓂᖃᕐᕖᑦ ᐊᔾᔨᒋᙱᑕᖏᓐᓂᒃ ᐅᓄᕐᓂᖃᖅᐳᑦ ᑕᒪᓐᓇ ᑐᙵᕕᖃᖅᑎᑕᐅᓪᓗᓂ ᐊᕕᒃᓯᒪᓂᕆᔭᐅᔪᓂ ᐃᖅᑲᓇᐃᔭᖅᑎᐅᓂᕐᒧᓪᓗ 

ᐃᓱᒪᒋᔭᐅᓯᒪᔪᓄᑦ ᐃᓚᖏᓪᓗ ᐊᑦᑎᒃᑐᒦᓐᓂᖅᓴᓂᒃ ᐅᓄᕐᓂᖃᖅᐳᑦ ᐃᓕᓐᓂᐊᖅᑎᓄᑦ, ᐱᓕᕆᖃᑦᑕᖅᓯᒪᙱᑦᑐᓄᑦ ᐃᖅᑲᓇᐃᔭᖅᑎᓄᑦ, 

ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓄᑦ ᖁᔭᓕᔾᔪᓯᐊᖅᐸᒃᑐᓄᑦ. 

 

ᐱᕝᕕᐅᔪᑦ: ᑲᓇᑕᐅ ᒐᕙᒪᒃᑯᖏᑦ, ᒫᓐᓇ ᐊᑐᖅᑐᒥ ᐊᒻᒪ ᐊᑐᓛᖅᑐᖅ ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐃᑲᕐᕋᒥ ᑮᓇᐅᔭᓕᐊᖅ 

ᐱᓕᕆᖃᑦᑕᖅᓯᒪᔪᓄᑦ ᐃᓐᓇᕐᓄᑦ ᐃᖅᑲᓇᐃᔭᖅᑎᓄᑦ ᑲᓇᑕᒥ, http://srv116.services.gc.ca/dimt-wid/sm-mw/rpt1.aspx 

(ᐊᑐᖅᑕᐅᓕᖅᑐᖅ ᔮᓄᐊᕆ 30, 2017−ᒥ). 

 

http://srv116.services.gc.ca/dimt-wid/sm-mw/rpt1.aspx

ᓇᓗᓇᐃᖅᓯᒪᔪᖅ 2 

 

ᒥᑭᓐᓂᖅᐹᒥ ᑮᓇᐅᔭᓕᐊᖑᕙᒃᑐᖅ ᐃᑲᕐᕋᒧᑦ ᐅᓄᕐᓂᖓ ᐊᓯᔾᔨᖅᑕᐅᔪᖅ ᓄᓇᕗᒻᒥ 1999−ᒥ ᐱᒋᐊᖅᖢᓂ 

 
 

ᐃᑲᕐᕋᒧᑦ ᐅᓄᕐᓂᖓ ᐊᑐᓯᒋᐊᕐᕕᖓ ᐅᓪᓗᖅ ᐅᓄᖅᓯᒋᐊᖅᑐᖅ ᐊᓯᔾᔨᕐᓂᖓ ᐳᓴᓐ 

 

$7.00/$6.50* 

 

 

ᐊᐃᕆᓕ 1, 1999 

 

ᐊᑐᙱᑦᑐᖅ 

 

ᐊᑐᙱᑦᑐᖅ 

 

$8.50 

 

ᒫᔾᔨ 3, 2003 

 

 

$1.50/$2.00 

 

21.4−ᐳᓴᓐ/30.8−ᐳᓴᓐ 

 

$10.00 

 

 

ᓯᑎᐱᕆ 5, 2008 

 

$1.50 

 

17.7−ᐳᓴᓐ 

 

$11.00 

 

 

ᔮᓄᐊᕆ 1, 2011 

 

 

$1.00 

 

10.0−ᐳᓴᓐ 

 

$13.00 

 

 

ᐊᐃᕆᓕ 1, 2016 

 

$2.00 

 

18.2−ᐳᓴᓐ 

 

 
*ᐅᓇ ᐅᔾᔨᕆᔭᐅᓕ: 1999-ᒥᑦ 2003-ᒧᑦ, ᓄᓇᑦᓯᐊᒥ ᒪᓕᒐᕆᔭᐅᓚᐅᖅᑐᑦ ᑐᙵᕕᒋᓪᓗᒋᑦ, ᓄᓇᕗᑦ ᒪᕐᕉᖕᓂᒃ ᒥᑭᓐᓂᖅᐹᒥᒃ 

ᑮᓇᐅᔭᓕᐊᖑᕙᒃᑐᒥᑦ ᐃᑲᕋᒧᑦ ᐅᓄᕐᓂᕆᓚᐅᖅᑕᖏᑦ ᐃᓐᓇᕐᓄᑦ $7.00 ᐃᑲᕐᕋᒧᑦ ᐊᑕᐅᓯᕐᒧᑦ ᑖᓐᓇ ᐊᑐᖅᖢᓂ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᖕᓄᑦ 

16-ᓂᒃ ᐅᖓᑖᓂᓘᓐᓃᑦ $6.50 ᐃᑲᕐᕋᒧᑦ ᐊᑕᐅᓯᕐᒧᑦ ᑖᓐᓇ ᐊᑐᖅᖢᓂ ᐃᖅᑲᓇᐃᔭᖅᑎᓄᑦ ᐊᕐᕌᒍᓕᖕᓄᑦ 16-ᓂᒃ ᐅᖓᑖᓂᓘᓐᓃᑦ ᐃᓂᓂ 

ᐅᖓᓯᒃᓴᖅᑐᓂᒃ ᐊᖅᑯᑎᑯᑖᓂᒃ”. 

ᓇᓗᓇᐃᖅᓯᒪᔪᖅ 3  

 

ᐊᕐᕌᒍᓕᒫᖅ ᓂᐅᕕᐊᒃᓴᐃᑦ ᐊᑭᒋᕙᒃᑕᖏᑕ ᓇᓗᓇᐃᒃᑯᑕᖏᑦ (CPI) ᐃᖃᓗᖕᓄᑦ, 2003−ᒥᑦ 2016−ᒧᑦ 
 
 

ᐊᕐᕌᒍ 

 
ᐊᕐᕌᒍᑕᒫ ᐊᑐᒐᔪᒃᑐᖅ 

ᐳᓴᓐ ᐊᓯᔾᔨᖅᓯᒪᔪᖅ 

ᐊᕐᕌᓂᐅᓚᐅᖅᑐᖅ 

2003 100.2 - 

2004 101.2 1−ᐳᓴ 

2005 102.9 1.7−ᐳᓴᓐ 

2006 104.6 1.7−ᐳᓴᓐ 

2007 107.9 3.2−ᐳᓴᓐ 

2008 110.4 2.3−ᐳᓴᓐ 

2009 112.6 2−ᐳᓴᓐ 

2010 111.8 -0.7−ᐳᓴᓐ 

2011 113.4 1.4−ᐳᓴᓐ 

2012 115.3 1.7−ᐳᓴᓐ 

2013 116.6 1.1−ᐳᓴᓐ 

2014 118.1 1.3−ᐳᓴᓐ 

2015 120.4 1.9−ᐳᓴᓐ 

2016 123.4 2.5−ᐳᓴᓐ 

 
 
ᑭᒡᓕᓯᓂᐊᖅᑕᐅᓯᒪᒃᑲᓐᓂᖅᑐᓂᒃ ᑐᓴᒐᒃᓴᓂᒃ ᐱᔪᒪᔪᖃᖅᐸᑦ ᓄᓇᕗᒻᒥ ᑭᒡᓕᓯᓂᐊᖅᑏᑦ ᖃᐅᔨᒋᐊᕐᕕᒋᓗᒋᑦ ᐅᕙᓂ: 

 http://stats.gov.nu.ca/en/Economic%20prices.aspx 

http://stats.gov.nu.ca/en/Economic%20prices.aspx

